
	Ձեր 02.06.2025թ. N ԱԱ/06.1/21826-2025 գրությամբ ներկայացված ««Յոլյան» արյունաբանության և ուռուցքաբանության կենտրոն փակ բաժնետիրական ընկերության կանոնադրական կապիտալն ավելացնելու, «Հայաստանի Հանրապետության 2025 թվականի պետական բյուջեի մասին օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի լրամշակված տարբերակի (այսուհետ՝ Նախագիծ) վերաբերյալ հայտնում ենք, որ ՀՀ ֆինանսների նախարարության 17.06.2025թ. N 01/34-2/12896-2025 գրությամբ կատարված դիտարկումները պարզաբանվել և հաշվի են առնվել մասամբ: Ուստի կրկին անգամ հայտնում ենք հետևյալը.
Նախագծով նախատեսվում է ՀՀ 2025թ. պետական բյուջեով «Առողջապահություն» բաժնի կապիտալ ծախսերից կատարել 257.8 մլն դրամի վերաբաշխում՝ ««Յոլյան» Արյունաբանության և Ուռուցքաբանության կենտրոն» ՓԲԸ-ի՝ կանոնադրական կապիտալի ավելացման, մի շարք բժշկական կազմակերպությունների շինարարական աշխատանքների ընթացքում տարածքի վարձակալության ծախսերի փոխհատուցման, շենքերի նախագծերի համալիր փորձաքննության, շենքային պայմանների բարելավման և ընթացիկ վերանորոգման, շինարարական աշխատանքների փաստացի կատարողականների ֆինանսավորումն ապահովելու և տիպային նախագծի փորձաքննության համար:
1. Նախագծով առաջարկվող վերաբաշխման շրջանակներում նախատեսվում է առողջապահության ոլորտի կապիտալ ծախսերից (56.5 մլն դրամ) միջոցներ ուղղել ընթացիկ ծախսերին, ինչը սահմանված հարկաբյուջետային կանոնների տեսանկյունից խնդրահարույց է: Հետևաբար, առաջարկում ենք ձեռնպահ մնալ ընթացիկ ծախսերի ավելացման նպատակով կապիտալ ծախսերից վերաբաշխումներ կատարելուց, իսկ ընթացիկ ծախսերի պարագայում՝ այդ ծախսերը ֆինանսավորելու նպատակով վերաբաշխումների առաջարկ ներկայացնել ոլորտին հատկացված ընթացիկ ծախսերից:
2. Նախագծով նախատեսվում է վերաբաշխվող գումարներից 51.3 մլն դրամը, որպես ֆինանսական աջակցություն, տրամադրել «Աշտարակի ԲԿ» ՓԲԸ-ին (այսուհետ՝ Ընկերություն)՝ շինարարական աշխատանքների ընթացքում այլ հասցեում տեղակայման համար վարձակալության գումարի (2025թ.-ի մարտից մինչև 2026թ.-ի օգոստոս ամիսը ներառյալ ընկած ժամանակահատվածի համար) փոխհատուցման համար:
Այս կապակցությամբ հարկ ենք համարում նշել, որ, հաշվի առնելով Ընկերության ֆինանսական վիճակը, ՀՀ կառավարության համապատասխան որոշումներով 2023թ. օգոստոսից մինչև 2025թ. փետրվար ամիսը ներառյալ ՀՀ պետական բյուջեի միջոցների հաշվին Ընկերությանը հատկացվել են ֆինանսական միջոցներ՝ վարձակալական վճարները փոխհատուցելու համար: Սակայն Նախագծով կրկին անգամ չի հիմնավորվում, թե ինչու չեն ձեռնարկվել քայլեր Ընկերության ֆինանսական վիճակի, ինչպես նաև շահութաբերության բարելավման ուղղությամբ և որքան ժամանակ դեռ պետք է ՀՀ կառավարությունը շարունակի տրամադրել աջակցություն, այն պարագայում, երբ վարձակալական վճարների գծով առաջացած պարտավորությունների ֆինանսավորումը չի հանդիսանում կառավարության ուղղակի պարտավորությունը, քանի որ ՀՀ կառավարությունը բժշկական կենտրոններին, այդ թվում նաև՝ «Աշտարակի ԲԿ» ՓԲԸ-ին, ՀՀ պետական բյուջեի միջոցների հաշվին տրամադրում է փոխհատուցում պետության կողմից երաշխավորված և արտոնյալ պայմաններով բժշկական օգնության և սպասարկման իրականացման դիմաց:
Ելնելով վերոգրյալից՝ առաջարկում ենք հարցի քննարկմանն անդրադառնալ պահանջվող տեղեկատվության վերաբերյալ հիմնավոր պարզաբանումների առկայության պարագայում:
3. Նախագծով վերաբաշխվող գումարներից 12.5 մլն դրամը, որպես ֆինանսական աջակցություն, տրամադրել «Քրեակատարողական ԲԿ» ՊՈԱԿ-ին՝ օդափոխության համակարգի տեղադրման և գործարկման աշխատանքների (7.3 մլն դրամ) և անձնակազմի համապատասխան տարբերանշաններով հանդերձանքի ձեռքբերման (5.2 մլն դրամ) համար կնքված պայմանագրերի չբավարարող մասի հատկացման նպատակով:
Նախագծի հիմնավորմամբ ֆինանսական աջակցության տրամադրումը բացատրվում է նրանով, որ ՊՈԱԿ-ի անձնակազմի համապատասխան տարբերանշաններով հանդերձանքը նախկինում հատկացվել է ՀՀ արդարադատության նախարարության քրեակատարողական ծառայության կողմից, քանի որ ՊՈԱԿ-ը հանդիսացել է վերջինիս ենթակայության հիմնարկ: Ներկայումս վերոնշյալ ծախսերը նախատեսված չեն ՊՈԱԿ-ի ծախսերի նախահաշվով:
Նկատի ունենալով, որ Նախագծով բացակայում է պահանջվող գումարների հաշվարկ-հիմնավորումները, չի հիմնավորվում այդ աշխատանքների հրատապությունն ու առաջնահերթությունը, ինչպես նաև այն, որ ներկայումս ՊՈԱԿ-ը հանդիսանում է ՀՀ առողջապահության ենթակայության հիմնարկ և գնման պայմանագրերը կնքվել են «Գնումների մասին» օրենքի 15-րդ հոդվածի 6-րդ մասի հիմքով (պայմանով պայմանագրեր են), առաջարկում ենք պահանջվող գումարի հարցը քննարկել բյուջետային գործընթացի շրջանակներում՝ վերոնշյալ ծախսերն ընդգրկելով վերջինիս նախահաշվում: 
Միաժամանակ, վերը նշված ընթացիկ աշխատանքների առաջնահերթության հիմնավորվածության դեպքում առաջարկում ենք ձեռնպահ մնալ կապիտալ ծախսերի նվազեցման հաշվին ընթացիկ ծախսերի ֆինանսավորումից:
4. Նախագծով նախատեսվում է «Գյումրու Էնրիկո Մատտեի անվան պոլիկլինիկա և «Մարալիկի ԱԿ» ՓԲԸ-ներին, որպես ֆինանսական աջակցություն տրամադրել համապատասխանաբար՝ 8.0 մլն դրամ և 5.3 մլն դրամ՝ շենքային պայմանների բարելավման (վերանորոգման) և սոնոգրաֆիայի սարք ձեռք բերելու համար:  
Վերոգրյալի կապակցությամբ հայտնում ենք, որ վերջիններիս հագեցման և շինարարական աշխատանքները չեն բխում ՀՀ կառավարության 2021-2026թթ. գործունեության կամ որևէ այլ ռազմավարական ծրագրից:
 5. Նախագծով նախատեսվում է նաև վերաբաշխվող գումարներից 114.4 մլն դրամն ուղղել Եղվարդի «Նաիրի ԲԿ» ՓԲԸ-ի շինարարական աշխատանքների համար նախատեսված միջոցների ավելացմանը: Մինչդեռ չեն ներկայացվել ընթացիկ տարում փաստացի կատարված աշխատանքների ծավալների վերաբերյալ հաշվարկները:
Հատկանշական է նաև այն, որ հիմնավորմամբ որևէ անդրադարձ չի կատարվել նվազեցվող միջոցառումների գծով արձանագրված թերակատարումներին, պակասեցման պատճառաբանություններին և մինչև տարեվերջ լրացուցիչ ֆինանսական միջոցների անհրաժեշտությունը բացառելու վերաբերյալ հիմնավորումներին:
6. Նախագծով առաջարկվում է ««Յոլյան» արյունաբանության և ուռուցքաբանության կենտրոն» ՓԲԸ-ի (այսուհետ՝ ՓԲԸ) կանոնադրական կապիտալն ավելացնել 41.3 մլն դրամով՝ արյան բանկի նոր մասնաշենքի շինարարական աշխատանքներն ավարտին հասցնելու, ժամանակակից նոր սարքավորումներով համալրելու անհրաժեշտությամբ պայմանավորված: 
Որպես պետական մասնակցությամբ ընկերություն իրականացվել է ՓԲԸ-ի ֆինանսական վիճակի գնահատում՝ Արժույթի միջազգային հիմնադրամի “STATE-OWNED ENTERPRISE HEALTH CHECK TOOL” մոդելի կիրառմամբ: Գործիքը հաշվարկում է ՓԲԸ-ի ֆինանսական վիճակի ռիսկայնության միջին կշռված գնահատականը՝ հիմնվելով շահութաբերության, իրացվելիության և վճարունակության ցուցանիշների վրա: Կազմակերպությունների գործունեության ռիսկայնությունը գնահատվում է 1-ից 5 մակարդակներով (1-ին մակարդակը վկայում է ռիսկայնության ցածր աստիճանի մասին, իսկ 5-րդը՝ բարձր աստիճանի մասին): Համաձայն գործիքի կիրառման արդյունքում ստացված գնահատականների (2024թ. վերջի դրությամբ)՝ ՓԲԸ-ն գտնվում է միջինից բարձր ռիսկայնության մակարդակում (4-րդ կատեգորիա), որի հիմնական պատճառ են հանդիսացել ընթացիկ և արագ իրացվելիության գործակիցների բավականին ցածր և ռիսկային շեմերը՝ ընթացիկ պարտավորությունների մեծ լինելու արդյունքում: Ի հավելումն վերջինիս հատկանշական է, որ հաշվետվությամբ ներկայացված փաստացի տվյալների դիտարկմամբ՝ ՓԲԸ-ի շահույթը 2024թ.-ին կազմել է շուրջ 300.0 մլն դրամ՝ նախորդ տարվա համեմատ ավելանալով 48.2%-ով (շուրջ 97.7 մլն դրամ): Իրականացվել է նաև ՓԲԸ-ի ֆինանսական ծանր վիճակի հավանականության գնահատում՝ «z-score» մոդելի միջոցով, որի արդյունքում ձևավորված գնահատականի համաձայն՝ Ընկերությունը գտնվում է ապահով՝ ֆինանսական ծանր վիճակի ցածր հավանականության գոտում (z-score գնահատականն է 2.84)` պայմանավորված վերոնշյալ հանգամանքներով: 
Միաժամանակ հատկանշական է, որ 2024թ.-ին, նույն հիմքով, արյան բանկի կառուցման աշխատանքներն ավարտին հասցնելու համար ՓԲԸ-ի կանոնադրական կապիտալն ավելացվել է շուրջ 201.2 մլն դրամով:
Հաշվի առնելով վերոգրյալը՝ առաջարկում ենք, արյան բանկի նոր մասնաշենքի շինարարական աշխատանքներն ավարտին հասցնելու, ժամանակակից նոր սարքավորումներով համալրելու նպատակով դիտարկել ՓԲԸ-ի 2024թ.-ին ձևավորված շահույթից որոշ մաս այդ ուղղությամբ օգտագործելու հնարավորությունը:
7. Նախագծով առաջարկվող վեաբաշխումը հակասում է ՀՀ կառավարության 27.12.2024թ. N 2060-Ն որոշման N 12 Հավելվածով հաստատված կարգի 5-րդ կետին, համաձայն որի՝ գլխավոր կարգադրիչները բյուջեի կատարման ընթացքում 2025թ.-ի պետական բյուջեով իրենց կողմից իրականացվող ծրագրերի մասով հաստատված հատկացումների շրջանակներում իրականացված վերաբաշխումների գումարները չեն կարող վերաբաշխել, նկատի ունենալով, որ Նախագծով ներկայացված կապիտալ ծրագրերից ՀՀ կառավարության համապատասխան որոշումներով 2025թ. ընթացքում արդեն իսկ կատարվել են վերաբաշխումներ:


8. Նախագծի կից հիմնավորման 4-րդ կետում նշված է, որ Նախագծի ընդունմամբ ՀՀ պետական բյուջեում եկամուտների և ծախսերի ավելացում կամ նվազեցում չի նախատեսվում։ Մինչդեռ Նախագծի հավելված 1-ի համաձայն ՀՀ 2025թ. պետական բյուջեի ծախսերը նվազում են, իսկ դեֆիցիտն ավելանում է 41.3 մլն դրամով: Հետևաբար, առաջարկում ենք ճշգրտել հիշյալ կետը: 
Հավելենք նաև, որ Նախագծով ներկայացված նվազեցումները հնարավոր չէ կատարել, դրանում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով։
Հաշվի առնելով վերը շարադրվածը, հայտնում ենք, որ Նախագծի վերաբերյալ հիմնավորված դիրքորոշում հնարավոր կլինի ներկայացնել վերոհիշյալ տեղեկատվության առկայության պայմաններում:
	




















  
  ՉԻ ԸՆԴՈՒՆՎԵԼ:  
  ՀՀ առողջապահության նախարարության քաղաքականությունն է առողջապահական ոլորտի կազմակերպությունների արդիականացման իրականացումը, մասնավորապես` առողջապահական կազմակերպությունների կառուցման, վերակառուցման, վերանորոգման և անհրաժեշտ բժշկական գույքով և սարքավորումներով (բժշկական անձնակազմի համազգեստով ապահովման) հագեցման աշխատանքների իրականացում: 
Հաշվի առնելով այն, որ ՀՀ առողջապահության նախարարությանը հատկացված բյուջետային միջոցներով նախատեսված ընթացիկ ծախսերում առկա չեն տնտեսումներ, նպատակահարմար է կապիտալ բնույթի ծախսերից կատարել վերաբաշխումներ և ուղղել առողջապահական կազմակերպությունների արդիականացմանը, որոնք նույնպես համարվում են կապիտալ բնույթի ծախսեր: 
Իսկ ինչ վերաբերվում է «Աշտարակի ԲԿ» ՓԲԸ-ի վարձակալության գումարի տրամադրմանը, ապա հատկանշական է, որ ԲԿ-ի շենքը գտնվում է կառուցման/վերակառուցման աշխատանքների փուլում և վերջինովս պայմանավորված վարձակալության գումարի ծախսը` ԲԿ-ի ընթացիկ գործունեությունից զատ կատարվող ծախսեր են, այդ իսկ պատճառով կատարվում է հատկացում ԲԿ-ի վարձակալության գումարի տրամադրման համար: 
Իսկ ինչ վերաբերվում է մնացած կապիտալ բնույթի վերաբաշխումներին, ապա նշված ծախսերի կատարման հիմնավորումները և անհրաժեշտությունը ներկայացված է նախագծին կից ներկայացված հիմնավորումներում:     
Մասնավորապես, Եղվարդի Նաիրի ԲԿ-ի կատարողականը տարեկան բյուջեի նկատմամբ արդեն իսկ կազմում է 70 տոկոս:












































































ՉԻ ԸՆԴՈՒՆՎԵԼ:
Նշված դիտարկումը հնարավոր չէ կիրառել կապիտալ բնույթի ծախսերի մասով, քանի որ յուրաքանչյուր միջոցառում իր մեջ ներառում է բազմաթիվ օբյեկտներ և համաձայն մեթոդական ցուցումների կապիտալ բնույթի ծախսերը բոլոր կատարվում են կառավարության որոշումներով անգամ միջօբյեկտային վերաբաշխումները, ուստի նշված կետը հնարավոր է կիրառել միջոցառման մեջ ներառված օբյեկտներին գումարի ավելացման և նվազեցման դեպքերը: 
 ԸՆԴՈՒՆՎԵԼ Է:
Կատարվել են համապատասխան փոփոխություններ:


 

	2. ՀՀ քաղաքաշինության կոմիտե
	27.05.2025թ.
01/16.1/8412-2025

	[bookmark: _Hlk164792927]«Հայաստանի Հանրապետության 2025 թվականի պետական բյուջեի մասին օրենքում վերաբաշխում և փոփոխություններ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին»   ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի:
	 ԸՆԴՈՒՆՎԵԼ Է:

	3. ՀՀ արդարադատության նախարարություն
	28.07.2025թ.
/27.4/33585-2025

	««Յոլյան» արյունաբանության և ուռուցքաբանության կենտրոն փակ բաժնետիրական ընկերության կանոնադրական կապիտալն ավելացնելու, «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալ դիտարկումները.
[bookmark: _Hlk204673014]1. Առաջարկում ենք նախագծի վերնագրում և 1-ին կետում նշել Ընկերության լրիվ անվանումը, այն է՝ Հայաստանի Հանրապետության առողջապահության նախարարության «Յոլյան» արյունաբանության և ուռուցքաբանության կենտրոն» փակ բաժնետիրական ընկերություն։
[bookmark: _Hlk204673144]2. Նախագծի նախաբանում ««Բյուջետային համակարգի մասին Հայաստանի Հանրապետության օրենքի» բառերն անհրաժեշտ է փոխարինել ««Հայաստանի Հանրապետության բյուջետային համակարգի մասին» օրենքի» բառերով:

      ԸՆԴՈՒՆՎԵԼ Է:
    Կատարվել են համապատասխան փոփոխություններ:
     
       ԸՆԴՈՒՆՎԵԼ Է:
    Կատարվել են համապատասխան փոփոխություններ:

      ԸՆԴՈՒՆՎԵԼ Է:
    Կատարվել են համապատասխան փոփոխություններ:

